
<<ԵՐԵՎԱՆ ԻՄ ՍԵՐ>> ՀԻՄՆԱԴՐԱՄԻՆ ՀՈՂԱՄԱՍ ՆՎԻՐԱԲԵՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ 
Ղեկավարվելով Հայաuտանի Հանրապետության հողային oրենuգրքի 65-րդ հոդվածի      6-րդ կետով՝ Հայաuտանի Հանրապետության կառավարությունը որոշում է.

   1. Համաձայնություն տալ Երևանի քաղաքային համայնքի վարչական տարածքում գտնվող՝ համայնքային սեփականություն հանդիսացող՝ Կոզեռնի փողոցի հ.11 հասցեում գտնվող 298.06 քառ. մետր մակերեսով, 115.624.000 ՀՀ դրամ շուկայական արժեք ունեցող հողամասը <<Երևան իմ սեր>> հիմնադրամին նվիրաբերմանը՝ որպես պետություն-մասնավոր համագործակցություն։

          2. Սահմանել, որ հողամասը պետք է օգտագործվել ՀՀ կառավարության բարեգործական ծրագրերի համակարգման հանձնաժողովի 2011 թվականի հունիսի 17-ի  հ.Մ-490-Ա որոշմամբ հաստատված բարեգործական ծրագրի շրջանակներում Երևանի ճարտարապետությանը համահունչ ցածրահարկ շենքի կառուցման նպատակով և այն իր նպատակային նշանակությանը համապատասխան օգտագործելու պայմանով։  
          3. Առաջարկել Երևանի քաղաքապետին <<Երևան իմ սեր>> հիմնադրամի հետ համատեղ ապահովել սույն որոշման 1-ին կետում նշված հողամասի նվիրաբերության պայմանագրի սահմանված կարգով կնքումը՝ պայմանագրում նախատեսելով, որ պայմանագրի նոտարական վավերացման և դրանից բխող գույքային իրավունքների պետական գրանցման հետ կապված օրենքով սահմանված համապատասխան վճարներն ու տուրքերը պետք է կատարվեն <<Երևան իմ սեր>> հիմնադրամի միջոցների հաշվին։  

ԵՐԵՎԱՆԻ ՔԱՂԱՔԱՊԵՏ՝     ՏԱՐՈՆ ՄԱՐԳԱՐՅԱՆ

<<<<ԵՐԵՎԱՆ ԻՄ ՍԵՐ>> ՀԻՄՆԱԴՐԱՄԻՆ ՀՈՂԱՄԱՍ ՆՎԻՐԱԲԵՐԵԼՈՒ ՀԱՄԱՁԱՅՆՈՒԹՅՈՒՆ ՄԱՍԻՆ>> ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ
1. Անհրաժեշտությունը

      <<Երևան իմ սեր>> հիմնադրամին՝ Կոզեռնի փողոցի հ.11 հասցեում բարեգործական ծրագրի շրջանակներում, նախատեսվել է կառուցել ցածրահարկ շենք։ 
Տրամադրվող 298.06քմ մակերեսով հողամասը գտնվում է տարածագնահատման 3-րդ գոտում, 1քմ  հողամասի կադաստրային արժեքը կազմում է 25350 (քսանհինգ հազար երեք հարյուր հիսուն) ՀՀ դրամ, իսկ 298.06քմ մակերեսով հողամասի կադաստրային արժեքը՝  7.555.821 (յոթ միլիոն հինգ հարյուր հիսունհինգ հազար ութ հարյուր քսանմեկ) ՀՀ դրամ։
 Որոշման նախագծի ընդունումը պայմանավորված է բարեգործական նպատակով շենքի կառուցման անհրաժեշտությամբ։ 
2. Ընթացիկ իրավիճակը և խնդիրները

       ՀՀ կառավարության բարեգործական ծրագրերի համակարգման հանձնաժողովի 2011 թվականի հունիսի 17-ի <<Սբ. Հովհաննես Մկրտիչ եկեղեցուն կից քաղաքային սոցիալ հոգևոր ենթակառուցվածքների զարգացում>> հ.Մ-490-Ա որոշմամբ ծրագիրը հաստատվել է, որպես բարեգործական և տրամադրվել են համապատասխան արտոնություններ։ 
3. Կարգավորման նպատակը և բնույթը
    Կառուցվելիք շենքը  հանդիսանալու է <<Հանրային կենտրոն>> և անվճար հատկացվելու է Սուրբ Հովհաննես Մկրտիչ եկեղեցու սպասավորների և համայնքի հոգևոր կարիքների  համար։
4. Նախագծի մշակման գործընթացում ներգրավված կազմակերպությունները և անձինք
     Նախագծի մշակման գործում այլ կազմակերպություններ կամ անձինք չեն ներգրավվել։

5. Ակնկալվող արդյունքը

     <<Երևան իմ սեր>> հիմնադրամի գործունեությունը չի սահմանափակվելու նշված նախագծով, այլ կրելու է շարունակական բնույթ և Հայաստանյայց առաքելական եկեղեցու հետ արդեն պայմանավորվածություն է ձեռք բերվել Երևանում՝ Սուրբ Սարգիս եկեղեցու հարևանությամբ երկրորդ բարեգործական ծրագրի իրականացման վերաբերյալ։
6. Այլ տեղեկություններ (եթե այդպիսիք առկա են)

<<<<ԵՐԵՎԱՆ ԻՄ ՍԵՐ>> ՀԻՄՆԱԴՐԱՄԻՆ ՀՈՂԱՄԱՍ ՆՎԻՐԱԲԵՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ  ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
<<Երևան իմ սեր>> հիմնադրամին հողամաս նվիրաբերելու համաձայնություն տալու մասին>> ՀՀ կառավարության որոշման ընդունելու կապակցությամբ պետական կամ տեղական ինքնակառավարման մարմնի բյուջեներում ծախսերի և եկամուտների էական ավելացում կամ նվազեցում չի նախատեսվում:

<<<<ԵՐԵՎԱՆ ԻՄ ՍԵՐ>> ՀԻՄՆԱԴՐԱՄԻՆ ՀՈՂԱՄԱՍ ՆՎԻՐԱԲԵՐԵԼՈՒ  ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ 
<<Երևան իմ սեր>> հիմնադրամին հողամաս նվիրաբերելու համաձայնություն տալու մասին>> ՀՀ կառավարության որոշման ընդունելու կապակցությամբ այլ իրավական ակտերի ընդունման անհրաժեշտություն չի առաջանում:

